
1. Իրավական ակտի ընդունման անհրաժեշտությունը
Ասիայի և Խաղաղօվկիանոսյան ավազանի երկրների բարձրագույն կրթության որակավորումների ճանաչման մասին տարածաշրջանային կոնվենցիան հաստատելու մասին ՀՀ նախագահի հրամանագրի ընդունումը պայմանավորված է կրթության և գիտության բնագավառում համագործակցային հարաբերությունները խթանելու անհրաժեշտությամբ:

2. Ընթացիկ իրավիճակը և խնդիրները. Տվյալ բնագավառում իրականացվող քաղաքականությունը. 
Միավորված ազգերի կրթական, գիտական և մշակութային կազմակերպությունը (ՅՈՒՆԵՍԿՕ) իր ուրույն տեղն ունի Հայաստանի Հանրապետության զարգացման օրակարգում: Հայաստանը միացել է բարձրագույն կրթության որակավորումների ճանաչման ՅՈՒՆԵՍԿՕ-ի մի շարք տարածաշրջանային կոնվենցիաների, ակտիվորեն մասնակցում է վերջիններիս կիրարկմանը և ելնելով Հայաստանի ներգրավվածության ընդլայնման և միջազգային համագործակցության խթանման անհրաժեշտությունից այս կոնվենցիայի հաստատումը համարվում է կարևոր:

3. Ակնկալվող արդյունքը
Նախագիծը ընդունելու արդյունքում ակնկալվում է միջազգային ասպարեզում Հայաստանի գիտակրթական կապերի ընդլայնում։

 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։

